
ᑐᓂᕈᑕᐅᔪᑦ ᓄᓇᕗᕐᒥ ᐅᒪᔪᓕᕆᔨᕐᔪᐊᖏᓄᑦ 

ᐃᓱᒪᓕᐅᕈᑕᐅᔪᒃᓴᑦ 
 

ᐃᓱᒫᓗᑎᒋᔭᐅᔪᖅ: ᑐᒃᓯᕋᐅᑦ ᐊᖏᖅᑕᐅᑯᓪᓗᒋᑦ ᑭᖑᓪᓕᖅᐹᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑏᑦ ᑐᕌᖓᔪᑦ 
ᓇᐹᖅᑐᓕᖕᒧᑦ ᖃᒡᓕᔪᓐᓇᕐᒥᔪᓂᒃ ᑐᒃᑐᐃᑦ ᐃᓗᐃᓪᓕᕐᒥᒃ ᕿᑎᕐᒥᐅᓂᓗ  ᑭᓪᓕᓂᕐᒥ, ᑲᓇᑕᒥ  

ᖃᓄᐃᑐᓯᒪᓂᖏᑦ:  

 ᐱᑕᖃᓕᖁᔨᓂᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ 
(ᐊᕙᑎᓕᕆᔨᒃᑯᑦ ᑲᓇᑕᒥ), ᓄᓇᑦᓯᐊᑉᓗ ᒐᕙᒪᖏᑦ ᐊᒻᒪᓗ ᓄᓇᕗᑦ ᒐᕙᒪᑯᖏᑦ ᑲᑎᒪᓚᐅᖅᑐᑦ 
ᐊᐅᓚᑦᑎᔨᐅᖃᑎᒌᒡᓗᑎᒃ ᐃᓚᒌᒍᑎᒋᔭᒥᓂᒃ, ᖁᕐᓗᖅᑑᕐᒥ ᒫᔾᔨ 2015-ᖑᑎᓪᓗᒍ (ᑎᑎᖃᐃᑦ ᐃᓚᒃᑲᓐᓂᖏᑦ I 
ᑕᑯᓗᒋᑦ) ᐊᒻᒪᓗ ᐃᖃᓗᒃᑐᑦᑎᐊᕐᒥ, ᔭᓄᐊᕆ 2016-ᒥ (ᑎᑎᖃᐃᑦ ᐃᓚᒃᑲᓐᓂᖏᑦ II ᑕᑯᓗᒋᑦ).  ᑲᑎᒪᖃᑦᑕᓚᐅᕐᒥᔪᑦ 
ᐅᖄᓚᐅᑎᒃᑯᑦ 2015-ᒥ 2016-ᒥᓗ ᕿᒥᕐᕈᐊᖅᑕᐅᓪᓗᑎᒃ ᐃᓚᐃᓐᓇᖏᑦ ᐅᖃᐅᓯᐅᓯᒪᔭᖃᕐᓂᖏᓐᓂᑦ 
ᐸᕐᓇᐅᑎᒃᓴᓃᓐᓂᖏᑦ, ᑐᓴᕈᒪᓪᓗᑎᒡᓗ ᐅᓗᕆᐊᓇᕈᑕᐅᔪᓐᓇᕐᓂᖏᓐᓂᒃ ᑐᑭᓯᓇᑦᑎᐊᕆᐊᖃᕐᓂᖏᓐᓂᒃ 
ᑎᑎᕋᖅᓯᒪᓂᖏᓐᓂ. 

 ᐊᕙᑎᓕᕆᔨᒃᑯᑦ ᑲᓇᑕᒥ ᐊᐅᓚᑦᑎᔨᐅᔪᓐᓇᖏᓚᑦ ᑐᒃᑐᖏᓐᓂᒃ ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ ᐃᓗᐃᓪᓕᕐᒥᓗ 
ᑭᓪᓕᓂᕐᒥᓗ ᕿᑎᖅᒥᐅᓂ. ᑕᐃᒪᐃᓂᖏᓐᓄᑦ, ᐊᕙᑎᓕᕆᔨᒃᑯᑦ ᑲᓇᑕᒥ ᐊᑐᓕᖅᑎᑦᑎᓯᒪᓂᐊᖅᑐᑦ ᑕᒪᐃᓐᓄᑦ 
ᑲᑐᔾᔨᓪᓗᑎᒃ ᐱᓕᕆᐊᕆᔭᐃᓐᓇᕆᓚᐅᖅᑕᖏᓐᓂᒃ ᐊᐅᓚᑦᑎᔾᔪᑎᒃᓴᓂᒃ ᐸᕐᓇᐅᑎᓕᐊᓂᒃ, ᐱᓐᖏᑕᑐᐊᕆᓗᓂᒋᑦ 
ᑕᐃᒃᑯᐊ ᑐᒃᑐᓯᐅᕈᓐᓇᕐᓂᕐᒥᒃ ᐱᔾᔪᑎᖃᖅᑐᑦ ᐅᖃᐅᓯᖃᕐᓂᖏᓐᓂᒃ, ᐊᐅᓚᑕᐅᔪᑑᔪᓐᓇᕐᓂᖏᓐᓄᑦ ᓄᓇᕗᑦ 
ᒐᕙᒪᖏᓐᓄᑦ, ᓄᓇᑦᓯᐊᑉᓗ ᒐᕙᒪᒃᑯᖏᓐᓄᑦ ᐊᑐᓕᖅᑎᑕᐅᔪᓐᓇᕐᓂᖅ. 

 ᐊᕙᑎᓕᕆᔨᒃᑯᑦ ᑲᓇᑕᒧᑦ, ᑖᑯᐊ, ᓄᓇᑦᓯᐊᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓄᓇᓕᖕᓂ 
ᑐᑭᓯᓂᐊᕐᕕᖃᓚᐅᖅᑐᑦ ᑎᑎᕋᖅᑕᐅᕌᓂᓵᖅᓯᒪᓕᖅᑐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ ᐄᐳ 2016-ᒥ, 
ᐅᓂᒃᑳᖅᑕᐅᓪᓗᑎᒃ ᐃᖃᓗᒃᑐᑦᑎᐊᕐᒥ ᐊᒻᒪᓗ ᖁᕐᓗᖅᑐᕐᒥᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᓕᖕᓄᑦ. 
ᐊᕙᑎᓕᕆᔨᒃᑯᑦ ᑲᓇᑕᒧᑦ, ᓄᓇᑦᓯᐊᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑕᐱᕇᒃᑐᐃᓐᓇᐅᓪᓗᑎᒃ 
ᑲᑎᖅᓱᐃᓚᐅᖅᑐᑦ ᑭᐅᔾᔪᓯᕆᔭᐅᕙᓚᐅᖅᑐᓂᒃ ᐊᑕᐅᓯᕐᒧᐊᖅᑕᐅᓗᑎᒃ ᑕᑯᔭᒃᓴᓕᐊᕆᔭᐅᓯᒪᓪᓗᑎᒃ ᐊᕕᒃᑐᖅᓯᒪᓂᖏᑦ 
ᐅᖃᐅᓯᒃᓴᖃᕐᕕᐅᓚᐅᖅᑐᓂᒃ, ᕿᒥᕐᕈᐊᖅᑕᐅᓪᓗᑎᒡᓗ ᐊᒻᒪᓗ/ᐅᕝᕙᓗᓐᓂᑦ ᐃᓚᔭᐅᖃᑕᖅᓱᑎᒃ 
ᐅᖃᐅᓯᒃᓴᕆᔭᐅᓚᐅᖅᑐᑦ ᑕᐃᒃᑯᓄᖓ ᑎᑎᕋᖅᑕᐅᕌᓂᓵᖅᓯᒪᔪᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ (ᑎᑎᖃᐃᑦ 
ᐃᓚᒃᑲᓐᓂᖏᑦ III ᑕᑯᓗᒋᑦ). 

 ᐊᕙᑎᓕᕆᔨᒃᑯᑦ ᑲᓇᑕᒧᑦ ᖃᕆᑕᐅᔭᒃᑯᑦ ᑎᑎᕋᓚᐅᖅᑐᑦ ᑐᔪᐃᓪᓗᑎᒃ ᑕᐃᒃᑯᓂᖓ ᐅᖃᐅᓯᒃᓴᕆᔭᐅᓚᐅᖅᑐᓂᒃ 
ᑕᑯᔭᒃᓴᓕᐊᖑᓯᒪᔪᓂᒃ ᐊᕕᒃᑐᖅᓯᒪᔪᓂᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ, ᔫᓐ 6, 2016-ᖑᑎᓪᓗᒍ, 
ᐅᔾᔨᖅᑐᑦᑎᐊᕈᒪᓂᕐᒧᑦ ᐅᖃᐅᓯᒃᓴᐃᑦ ᑕᒻᒪᖅᓯᒪᖏᑦᑐᓂᒃ ᑎᑎᕋᖅᑕᐅᓯᒪᑦᑎᐊᕐᒪᖔᑕ ᑲᑎᒪᓂᕆᔭᐅᕙᓚᐅᖅᑐᓂᒃ 
ᐅᖃᐅᓯᐅᕙᓚᐅᖅᑐᑦ. ᐊᕙᑎᓕᕆᔨᑯᑦ ᑲᓇᑕᒧᑦ ᑐᑭᓯᓂᐊᕐᕕᖃᖃᑦᑕᓚᐅᕐᒥᔪᑦ ᐅᖄᓚᕙᒃᓱᑎᒃ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᓐᓄᑦ ᑭᓯᐊᓂ ᑭᐅᔭᐅᖃᑦᑕᓚᐅᖏᑦᑐᑦ ᑕᐃᒃᑯᓄᖓ ᐅᖄᓚᕕᐅᓚᐅᖅᑑᒐᓗᐊᑦ.  ᑲᑎᒪᓂᖏᓐᓂᒃ 
ᐅᖃᐅᓯᐅᓚᐅᖅᑐᑦ ᑕᑯᒃᓴᐅᔪᑦ ᑕᑯᔭᒃᓴᓕᐊᖏᓐᓂ ᐊᕕᒃᑐᖅᓯᒪᔪᓂᒃ (ᑎᑎᖃᐃᑦ ᐃᓚᒃᑲᓐᓂᖏᑦ III-ᒥ) 

ᓄᑖᕈᕆᐊᖅᑕᐅᓚᐅᖅᑐᑦ ᑕᑯᒃᓴᐅᑎᑦᑐᒻᒪᓪᓗᒋᑦ ᖃᓄᖅ ᐅᖃᐅᓯᒃᓴᖃᕐᕕᐅᓚᐅᕐᓂᖏᑦ ᕿᒥᕐᕈᐊᖅᑕᐅᓚᐅᕐᒪᖔᑕ 
ᐊᒻᒪᓗ/ᐅᕝᕙᓗᓐᓃᑦ ᐃᓚᔭᐅᕙᓪᓕᐊᓚᐅᕐᒪᖔᑕ ᑎᑎᕋᖅᓯᒪᓂᖏᓐᓄᑦ, ᑭᖑᓂᐊᒍᓪᓗ ᐅᑎᖅᑎᑕᐅᓪᓗᑎᒃ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᓐᓄᑦ. 

 ᓯᕗᓪᓕᕐᒥ ᐊᐅᓚᑦᑎᔨᐅᖃᑕᐅᔪᑦ ᐸᕐᓇᐅᑎᒃᓴᓂᒃ ᐊᔾᔨᒌᖏᑦᑐᓂ ᓄᓇᓕᖕᓂ ᐱᓕᕆᐊᖑᓯᒪᓕᖅᑐᓂᒃ ᕿᒥᕐᕈᐊᓚᐅᖅᐳᑦ 
ᑎᑎᕋᖅᑕᐅᕌᓂᓵᖅᓯᒪᓕᖅᑐᓂᒃ ᐊᒥᓱᕈᖅᓰᔪᒪᓂᕐᒧᑦ ᑎᑎᖃᖏᓐᓂᒃ ᔫᓐ 3-ᒥᒃ ᔪᓚᐃ 8, 2016-ᒧᑦ. ᐊᕙᑎᓕᕆᔨᒃᑯᑦ 
ᑲᓇᑕᒧᑦ ᑐᔪᐃᓚᐅᖅᑐᑦ ᑎᑎᖃᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄ ᔫᓐ 3, 2016-ᖑᑎᓪᓗᒍ, 
ᑕᐃᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ ᑐᔪᐃᓚᐅᖅᓱᑎᒃ ᑎᑎᖃᖏᓐᓂᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ. ᐊᕙᑎᓕᕆᔨᒃᑯᑦ 
ᑭᐅᔭᐅᓚᐅᖏᑦᑐᑦ ᐱᔾᔪᑎᖃᖅᑐᓂᒃ ᑎᑎᕋᖅᑕᐅᕌᓂᓵᖅᓯᒪᓂᖏᓐᓂᒃ, ᑭᓯᐊᓂᓕ ᓄᓇᕗᑦ ᒐᕙᒪᐃᑦ ᑭᐅᔭᐅᓚᐅᖅᑐᑦ 
ᐅᖃᐅᓯᒃᓴᖃᕐᕕᐅᓂᕐᒥᓂᒃ ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑎᓂᒃ. ᐊᕙᑎᓕᕆᔨᒃᑯᑦ ᑲᓇᑕᒧᑦ, ᓄᓇᑦᓯᐊᑉ ᒐᕙᒪᑯᖏᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᒌᓚᐅᖅᑐᑦ ᕿᒥᕐᕈᐊᖅᑕᐅᓂᖏᓐᓂ ᐅᖃᐅᓯᒃᓴᕆᔭᐅᓚᐅᕐᒥᔪᑦ ᐊᓯᖏᓐᓂᖔᖅᓯᒪᔪᓂᒃ 
ᓄᓇᓂᒃ ᐊᐅᓚᑦᑎᕕᐅᔪᓂᒃ ᐊᒻᒪᓗ ᐃᓚᔭᐅᔭᐅᔪᓐᓇᖅᓱᑎᒃ ᐊᒥᓱᕈᖅᓰᓂᕐᒧᑦ ᑎᑎᖃᖁᑎᒋᔭᐅᔪᓄᑦ, ᐱᔭᕆᐊᖃᕈᑎᒃ. 

 ᑐᒡᓕᖅᐹᕆᔭᐅᔪᓂᒃ ᐊᐅᓚᑦᑎᔨᐅᖃᑕᐅᔪᓄᑦ ᐱᓕᕆᐊᖑᓚᐅᖅᑐᑦ ᕿᒥᕐᕈᐊᖅᑕᐅᓕᓚᐅᖅᑐᑦ ᐱᒋᐊᖅᑎᑕᐅᔪᒪᓂᖏᑦ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᓯᐊᑦ, ᓯᑎᐱᕆ 2-ᒥᒃ ᐊᒃᑐᐱᕆ 7-ᒧᑦ, 2016-ᒧᑦ. ᐊᕙᑎᓕᕆᔨᒃᑯᑦ ᑲᓇᑕᒧᑦ ᑐᔪᐃᓚᐅᖅᑐᑦ 
ᑎᑎᖃᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓯᑎᐱᕆ 2-ᖑᑎᓪᓗᒍ, ᑕᐃᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ 
ᑐᔪᐃᓚᐅᖅᓱᑎᒃ ᑎᑎᖃᖏᓐᓂᒃ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓄᑦ.  ᐊᕙᑎᓕᕆᔨᒃᑯᑦ ᑲᓇᑕᒥ, ᓄᓇᑦᓯᐊᑉ ᒐᕙᒪᖏᑦ 
ᐊᒻᒪᓗ ᓄᓇᕗᑦ ᒐᕙᒪᐃᑦ ᐱᓕᕆᖃᑎᒌᒃᑐᐃᓐᓇᐅᓚᐅᖅᑐᑦ ᕿᒥᕐᕈᐊᖅᑕᐅᓂᖏᓐᓂ ᐅᖃᐅᓯᒃᓴᓕᐊᕆᔭᐅᓯᒪᓚᐅᖅᑐᑦ, 
ᐃᓚᒋᔭᐅᓂᖏᓄᓪᓗ ᑖᒃᑯᓄᖓ ᐊᒥᓱᕈᖅᓰᔪᒪᓂᕐᒧᑦ ᑎᑎᖃᖁᑎᒋᔭᐅᓕᕐᓂᐊᖅᑐᓄᑦ. 

 ᐊᕙᑎᓕᕆᔨᒃᑯᑦ ᑲᓇᑕᒥ ᓴᕿᑎᑦᑎᓚᐅᖅᑐᑦ ᑕᑯᔭᒃᓴᕈᖅᑎᑦᑎᓗᑎᒃ ᑎᑎᕋᖅᓯᒪᓕᕐᓂᖏᓐᓂᒃ ᐊᑯᓂᐅᓂᖃᓚᐅᖅᑐᒥᒃ 
ᒫᔾᔨ 30-ᒥᒃ ᐱᒋᐊᖅᑎᑕᐅᓚᐅᖅᑐᓂᒃ, ᐃᓱᓕᕕᖃᖅᑎᑕᐅᓚᐅᖅᑐᓂᒃ ᒪᐃ 29, 2017-ᒥ, ᑕᐃᑲᓂ ᖃᕆᑕᐅᔭᒃᑯᑦ 
ᑕᑯᓂᐊᖅᑕᐅᕝᕕᖓᓐᓂ ᐱᔾᔪᑎᖃᖅᑐᓂᒃ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓂᒃ, ᐃᓄᓕᒫᓄᑦ ᑐᓴᒐᒃᓴᓂᒃ 
ᓴᕿᑎᑦᑎᕕᖓᓐᓂ, ᓴᖅᑭᐅᒪᑎᑕᐅᓚᐅᖅᑐᓂᒃ 60-ᓂᒃ ᐅᓪᓗᓂᒃ ᑕᑯᔭᒃᓴᐅᑎᑕᐅᓪᓗᑎᒃ ᐃᓄᓕᒫᓄᑦ 
ᐅᖃᐅᓯᒃᓴᕐᑲᕐᕕᐅᓂᐊᕐᒪᑕ. ᐊᕙᑎᓕᕆᔨᒃᑯᑦ ᑲᓇᑕᒥ ᑐᔪᐃᓚᐅᕐᒥᔪᑦ ᑎᑎᖃᖏᓐᓂᒃ ᑕᐃᒃᑯᓂᖓᑦᓴᐃᓐᓇᖅ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ, ᑐᓐᖓᕕᒃᑯᓐᓄᓪᓗ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

 ᐊᕙᑎᓕᕆᔨᒃᑯᑦ ᑲᓇᑕᒥ ᑐᔪᐃᓚᐅᕆᕗᑦ ᐊᐱᖁᑎᒃᓴᓂᒃ ᐊᖏᖅᑕᐅᖁᔭᖏᓐᓂᒃ ᑎᑎᖃᖁᑎᒋᔭᐅᓕᕈᓐᓇᕐᒪᖔᑕ 
ᖁᕐᓗᖅᑐᕐᒥᐅᓄᑦ, ᐃᖃᓗᒃᑐᑦᑎᐊᑉᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ, ᑕᒪᕐᒥᒡᓗ ᑖᒃᑯᐊ ᓴᕿᑎᑦᑎᓯᒪᖏᑦᑐᑦ, 
ᐅᖃᓚᐅᖏᔅᓱᑎᒃ ᓈᒻᒪᒃᓴᖏᓐᓂᕋᐃᓂᕐᒥᓂᒃ. 

 ᐊᕙᑎᓕᕆᔨᒃᑯᑦ ᑲᓇᑕᒥ, ᓄᓇᑦᓯᐊᑉ ᒐᕙᒪᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ 
ᐱᒻᒪᕆᐅᓐᖏᓂᖏᓐᓂᒃ ᐅᖃᐅᓯᒃᓴᓕᐊᕆᔭᐅᓯᒪᓚᐅᖅᑐᓂᒃ ᖃᐃᑕᐅᓚᐅᖅᑐᓂᒃ, ᑕᐃᒃᑯᓇᖓᑦ 60-ᓂᒃ ᐅᓪᓗᓂᒃ 
ᐅᖃᐅᓯᒃᓴᖃᕐᕕᐅᑎᑕᐅᓚᐅᕐᓂᖏᓐᓂᒃ ᐊᒻᒪᓗ ᐋᕿᒋᐊᖅᑕᐅᓚᐅᖅᓱᑎᒃ ᑎᑎᖃᖁᑎᖏᑦ ᐱᔾᔪᑕᐅᓪᓗᑎᒃ ᑕᐃᒃᑯᐊ 
ᐅᖃᐅᓯᒃᓴᖃᕐᕕᐅᓚᐅᕐᓂᖏᑦ, ᔫᓐᒥ ᐊᒻᒪᓗ ᔪᓚᐃ 2017-ᒥ. 

ᑕᑯᑎᑦᑎᔾᔪᑦ 1. ᒫᓐᓇᐅᔪᖅ ᑐᒃᑐᖃᕐᕕᐅᕙᖕᓂᖏᓐ ᑕᐃᒃᑯᓂᖓ ᓇᐹᖅᑐᓕᖕᒧᑦ ᖃᒡᓕᔪᓐᓇᕐᒥᔪᓂᒃ ᐃᓗᐃᓪᓕᕐᒥ 

ᕿᑎᕐᒥᐅᓂᓗ ᑭᓪᓕᓂᕐᒥ ᑐᒃᑐᖏᑦ, ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ. 

